
ABSTRAK 

Tujuan kajian ini adalah untuk meninjau sejauh manakah tahap burnout dan tahap 
kepuasan kerja dalam kalangan guru-guru Pendidikan Jasmani sekolah rendah di 
daerah Kuala Langat. Kajian ini juga bertujuan untuk melihat hubungan kepuasan 
kerja dan burnout. Sejumlah 78 orang responden secara pensampelan bertujuan dan 
berkelompok yang melibatkan guru-guru Pendidikan Jasmani sekolah rendah di 
daerah Kuala Langat, Selangor terlibat dalam kajian ini. Segala maklumat diperoleh 
dengan menggunakan satu set soal selidik. Data yang telah dikumpulkan diproses 
dengan menggunakan Statistical Packages for Social Sciences (SPSS ver 22.0). 
Analisis statistik deskriptif dan inferensi digunakan melibatkan analisis ujian t,  
Anova dan korelasi Pearson bagi mencari jawapan kepada persoalan kajian yang 
dibentuk. Dapatan kajian menunjukkan responden mengalami tahap burnout yang 
rendah dan tahap kepuasan kerja yang tinggi. Secara keseluruhan analisis inferensi, 
perbezaan dari segi demografi menunjukkan  mempunyai hubungan korelasi yang 
negatif pada kadar kekuatan yang sederhana antara burnout dengan kepuasan kerja. 
Walau bagaimanapun, faktor burnout dan kepuasan kerja adalah penting kepada 
setiap individu yang bekerja kerana guru-guru yang berpuas hati dengan kerjanya 
akan menjadi lebih produktif dan memberikan komitmen yang lebih tinggi terhadap 
pekerjaan masing-masing. 

RELATIONSHIP BETWEEN BURNOUT AND JOB SATISFACTION 
AMONG PRIMARY SCHOOL PHYSICAL EDUCATION TEACHERS IN 

KUALA LANGAT DISTRICT, SELANGOR 

ABSTRACT 

The purpose of this study is to examine the degree of correlation between burnout and 
job satisfaction among primary school Physical Education teachers in Kuala Langat 
District. Besides that, this study aims to investigate the relationship between burnout 
and job satisfaction. A total of 78 respondents were chosen in this study using the 
purposeful and cluster sampling methods, involving the primary Physical Education 
teachers in Kuala Langat District, Selangor. The instrument used to obtain the 
findings for this study is through a set questionnaire. The data collected is processed 
using 'Statistical Packages for Social Sciences' (SPSS ver 22.0). Descriptive and 
inferential statistical methods of analysis are used involving t test analysis, ANOVA 
and Pearson correlation to analyse the data and find answers for the research 
questions formed. The results of the findings showed that the respondents with low 
level of burnout possess high level of job satisfaction. In general, inferential analysis 
of differences in terms of demographic showed that there is a negative correlation to a 
moderate degree between burnout and job satisfaction. However, burnout and job 
satisfaction are two indicators which are correlated and bring major effects to every 
individual who is working because teachers who are satisfied with their work will be 
more productive and give higher commitment to their respective jobs.

BAB 1 

PENGENALAN 

1.1 Pengenalan 

Pembelajaran abad 21 yang diperkenalkan melalui dasar pendidikan negara 

menjadikan guru semakin meluaskan pengetahuan dalam memastikan menguasai 

dasar-dasar dan kemahiran yang memenuhi kehendak dan aspirasi pendidikan negara. 

Setiap guru perlu merealisasikan misi dan visi KPM dapat dicapai dengan memainkan 

peranan masing-masing. Zainudin & Muhamad (2021). Dalam perkembangan 

pendidikan yang semakin berubah dalam negara pada hari ini, menjadikan 

tanggungjawab guru menjadi lebih mencabar kerana mereka perlu memberi tumpuan 

kepada pelbagai peranan yang perlu dilaksanakan dalam pekerjaan seharian mereka. 

Guru mempunyai tanggungjawab untuk melatih generasi seterusnya yang dapat 

merealisasikan aspirasi negara dengan mendidik dan mengasah bakat pelajar secara 

menyeluruh. Ini dapat dikaitkan dengan kenyataan bahawa semasa di sekolah, guru 

mesti berurusan dengan pelajar dengan keperibadian, ideologi, sikap dan emosi yang 

berbeza yang menjadikan guru bebas daripada pelbagai jenis masalah dan konflik. 

Mereka juga harus menghadapi cabaran dan tekanan untuk melaksanakan pengajaran, 

tugas pengkeranian, kegiatan kokurikulum, menghadiri kursus, menganjur 

pertandingan, pameran, latihan, dan kuiz. Sistem Pendidikan negara yang kian 

berubah kini dengan wujudnya kurikulum baru telah menyebabkan ramai guru 

mengambil keputusan untuk bersara lebih awal daripada dunia pendidikan. Perubahan 

itu mempunyai perkaitan dengan tugas guru semakin kompleks dan harapan yang 

semakin meninggi terhadap guru oleh beberapa pihak terutamanya ibu bapa 

sedangkan keadaan lain tidak banyak berubah. Ini menyebabkan tekanan guru tidak 

mampu ditangani oleh kerana tugas dan harapan yang sudah berubah. Menurut 

Rohaidah (2015) perubahan-perubahan dasar yang berlaku dalam sistem pendidikan 

negara merupakan cabaran besar kepada para guru yang menjadikan beban tugas guru 

semakin hari semakin bertambah bagi memenuhi kehendak dan keperluan dasar-dasar 

tersebut. Tekanan terutamanya dalam kes keletihan emosi, boleh menyebabkan 

seseorang menjadi tidak rasional, cemas, gugup dan tidak dapat menumpukan 

perhatian pada tugas-tugas asas serta tidak dapat merasa gembira atau puas dengan 

pekerjaan yang dilakukan. Perkara-perkara ini menghalang seseorang untuk 

menyedari sifat positifnya apalagi sifat kasih sayang. Kajian Adrian et al. (2021) 

menunjukkan bahawa sebilangan guru mengalami tahap tekanan kerja yang sederhana 

mengikut dimensi yang ditetapkan. Hal ini menyebabkan guru-guru akan berasa terus 

tertekan dan akhirnya akan mengambil keputusan yang tidak dijangka seperti 

mengambil cuti sakit atau berhenti kerja. 

Burnout biasanya berkaitan dengan kepuasan melaksanakan tugas dalam 

pekerjaan harian. Menurut Leong & Mohd Nordin (2021) iklim organisasi sekolah 

memainkan peranan yang penting bagi memberi implikasi yang positif terhadap 

efikasi dan komitmen guru terhadap kepuasan kerja yang dilakukan. Di peringkat 

global, kepuasan kerja dilihat sebagai ungkapan betapa puasnya bekerja dengan 

pekerjaan mereka. Pelbagai dimensi kepuasan kerja seperti kepuasan kerja yang 

merangkumi dengan gaji, penyeliaan, polisi syarikat serta melibatkan faktor dalaman 

dan luaran. Kepuasan kerja secara dalaman merujuk kepada bagaimana perasaan 

individu terhadap pekerjaan harian mereka sementara kepuasan luaran boleh dikaitkan 

dengan sentimen-sentimen yang wujud dalam situasi kerja di luar bidang tugas. Oleh 

itu, dapat disimpulkan bahawa kepuasan kerja ialah gabungan psikologi, fisiologi dan 

persekitaran, yang membuat orang berpuas hati dengan pekerjaan yang dilakukan. 

Pengkajian mengenai burnout guru bukanlah masalah baru. Sejak sekian lama, 

pengkaji di dalam dan luar negara telah melakukan kajian mengenainya. Persoalannya 

timbul mengapa perlu memberi perhatian serius terhadap masalah burnout guru. Ini 

kerana guru akan membentuk masyarakat melalui pendidikan yang dilaksanakan di 

sekolah. Sekiranya guru itu sendiri tidak selesa dengan persekitarannya maka 

perubahan ke arah negatif akan berlaku kepada pelajar. Oleh itu, tahap kepincangan 

daripada segi emosi guru dan faktor pengaruhnya sangat penting dalam memastikan 

guru dapat melaksanakan tugasnya dengan baik. 

 

1.2 Latar Belakang Kajian 

Perkembangan perubahan pesat negara mesti sejajar dengan ideologi yang mesti 

bersedia oleh setiap masyarakat untuk abad ke-21 di mana proses perubahan tidak 

akan membebankan guru dari prasekolah hingga institusi pendidikan tinggi. Dalam 

bidang keguruan, setiap guru mempunyai pelbagai bidang tugas untuk dilaksanakan 

seperti mengajar, menyediakan alat bantu mengajar, melaksanakan tugas 

pengkeranian untuk organisasi di sekolah dan melakukan bidang tugas seperti guru 

lain untuk menyelesaikan arahan yang diberikan. Bergantung pada senarai tugas yang 

perlu diselesaikan oleh guru, ia mungkin menyebabkan tekanan dan burnout. Burnout 

ialah sebab mengapa negara tidak dapat merealisasikan visi dan aspirasi yang 

ditetapkan oleh pendidikan kerana tekanan kerja mempengaruhi budaya dan prestasi 

kerja guru, kesan profesion guru kini dipandang rendah. 

Hubungan antara kepuasan kerja dan burnout memang wujud di mana-mana. 

Setiap organisasi biasanya akan mendapat tekanan daripada pihak atasan yang 

meminta para guru melaksanakan dan menyelesaikan tugas yang diberi biarpun tugas 

itu berada di luar bidang guru. Pekerjaan dan suasana kerja akan mempengaruhi cara 

seseorang bekerja mengikut kemampuan, pengalaman, pendidikan dan status 

kesihatannya. Suasana kerja yang baik memberi kesan positif terhadap kemampuan 

dan prestasi kerja setiap orang sementara suasana kerja yang suram akan membawa 

perubahan yang sebaliknya. 

Beban tugas ialah merupakan beberapa kajian yang dilakukan di Malaysia 

untuk mencari punca-punca guru menghadapi tekanan ketika bekerja. Beberapa punca 

boleh dikaitkan sebagai penyebab kepada guru di Malaysia mengalami burnout adalah 

dengan beban tugas dan aduan guru-guru  Azita Abdul Rahim (2012). Satu kajian 

yang dilakukan oleh Rosnah & Siti Nur Fatihah (2018) juga mendapati bahawa faktor 

beban tugas memberi impak yang negatif kepada prestasi guru di sekolah. Faktor-

faktor ini menjadi punca kepada tahap prestasi guru dalam melaksanakan kerja 

seharian di sekolah.  

Terdapat beberapa kajian mengenai burnout dalam kalangan guru yang 

dijalankan di Barat Lim Khong Chiu (2002) tetapi hanya sebahagian kecil 

daripadanya memberi tumpuan kepada guru Pendidikan Jasmani dan Sukan (PJS). Di 

Malaysia, subjek Pendidikan Jasmani  kini semakin kurang mendapat perhatian 

Zainudin & Muhamad (2021). Walau bagaimanapun, pelbagai pengharapan 

diharapkan melalui peranan guru-guru Pendidikan Jasmani daripada pihak-pihak 

tertentu supaya dapat menjadi salah satu peranan utama dalam bidang pendidikan. 

Setakat ini, belum ada kajian sebenar tentang situasi guru Pendidikan Jasmani yang 

dijalankan kecuali sebagai sebahagian daripada topik perbincangan dalam bengkel 

dan seminar. Oleh itu, pengkaji percaya bahawa adalah perlu untuk mengambil 

langkah awal untuk memahami suasana bekerja dan kelesuan guru Pendidikan 

Jasmani bagi mengambil langkah awal untuk menyelesaikan kelemahan yang 

mungkin berlaku. Adakah guru Pendidikan Jasmani mengalami burnout ? Adakah 

persekitaran kerja menjadi penyumbang terhadap burnout guru-guru Pendidikan 

Jasmani? 

 

1.3 Pernyataan Masalah 

Pernyataan masalah adalah satu platform di mana salah satu sebab pengkaji membuat 

kajian atau pengkajian. Pernyataan masalah mestilah mengandungi unsur fahaman 

istilah atau maksud yang jelas.  

Menurut kajian yang dilakukan oleh Universiti Monash, lebih daripada 

seperempat guru baru mengalami ketandusan emosi yang hampir menyebabkan 

burnout akibat kerja yang dilakukan di tempat kerja. Di samping itu, kajian tahun 

2020 terhadap 285 orang guru sekolah rendah dan menengah di University Federico II 

of Naples, Itali menunjukkan bahawa 60% daripada guru-guru ini mengalami 

sekurang-kurangnya tahap burnout yang sederhana tinggi Capone & Petrillo (2020). 

Di Malaysia, tidak banyak kajian mengenai burnout guru terutama guru Pendidikan 

Jasmani dan Kesihatan.  

Kajian ini dijalankan untuk memberi ruang dan peluang bagi mengetahui sama 

ada guru Pendidikan Jasmani sekolah rendah di Daerah Kuala Langat, Selangor 

mengalami tekanan kerja sehingga mereka berasa burnout? Dengan jelas dapat dilihat 

bahawa perbincangan mengenai masalah burnout di kalangan guru Pendidikan 

Jasmani belum lagi dibincangkan secara khusus. Oleh itu, pengkajian ini secara 

khusus memfokuskan pada tahap ketandusan burnout guru terhadap pekerjaan di 

kalangan guru Pendidikan Jasmani sekolah rendah di daerah Kuala Langat, Selangor 

sebagai rujukan untuk aspek-aspek tertentu sehingga langkah-langkah dapat diambil 

secepat mungkin bagi mengekang kemungkinan yang berlaku. 

1.4 Objektif Kajian 

Tujuan kajian ini dijalankan adalah untuk mengenal pasti tahap burnout guru dan 

hubungannya dengan kepuasan kerja di sekolah rendah daerah Kuala Langat, 

Selangor manakala objektif kajian ini adalah untuk: 

i. Mengenal pasti tahap burnout dalam kalangan guru-guru Pendidikan Jasmani 

sekolah rendah di daerah Kuala Langat, Selangor. 

ii. Mengenal pasti tahap kepuasan kerja daripada persepsi guru-guru Pendidikan 

Jasmani sekolah rendah di daerah Kuala Langat, Selangor. 

iii. Mengenal pasti perbezaan tahap burnout dalam kalangan guru-guru 

Pendidikan Jasmani sekolah rendah di daerah Kuala Langat, Selangor 

mengikut jantina, umur dan pengalaman mengajar. 

iv. Mengenal pasti hubungan tahap kepuasan kerja dengan tahap burnout dalam 

kalangan guru-guru Pendidikan Jasmani sekolah rendah di daerah Kuala 

Langat, Selangor. 

1.5 Soalan Kajian 

Berdasarkan permasalahan kajian yang dikemukakan, beberapa persoalan kajian yang 

berikut diharap akan dijawab melalui kajian ini. 

i. Apakah tahap burnout dalam kalangan guru-guru Pendidikan Jasmani sekolah 

rendah di Daerah Kuala Langat, Selangor?  

ii. Apakah tahap kepuasan kerja dari persepsi guru-guru Pendidikan Jasmani 

sekolah rendah di Daerah Kuala Langat, Selangor? 

iii. Adakah terdapat perbezaan signifikan tahap burnout dalam kalangan guru-

guru Pendidikan Jasmani sekolah rendah di daerah Kuala Langat, Selangor 

mengikut jantina, umur dan pengalaman mengajar? 

iv. Adakah terdapat hubungan di antara burnout dengan kepuasan kerja guru-guru 

Pendidikan Jasmani sekolah rendah di daerah Kuala Langat, Selangor? 

1.6 Kepentingan Kajian 

Kajian ini merupakan sumber maklumat penting untuk menentukan tahap burnout 

guru Pendidikan Jasmani di Sekolah Rendah Kuala Langat di Selangor daripada aspek 

seperti burnout, kepuasan kerja dan pencapaian peribadi. Maklumat yang diperolehi 

daripada kajian ini boleh digunakan oleh pihak atasan khususnya pentadbir dan 

pengurus kanan untuk mengambil langkah yang sewajarnya bagi mengatasi dan 

meningkatkan kepuasan kerja guru serta mengatasi kelemahan guru Pendidikan 

Jasmani sekolah rendah. 

 

1.6.1 Guru 

Hasil kajian ini diharapkan dapat memberi pemahaman dan pengetahuan kepada para 

guru sehingga mereka dapat mengambil tindakan awal untuk membendung gejala 

burnout dan berlakunya perasaan ketidakpuasan kerja yang berterusan. Ini kerana 

sebilangan kecil guru tidak mengetahui bahawa mereka mengalami gejala keletihan 

yang seterusnya akan mempengaruhi prestasi kerja mereka serta kehidupan peribadi 

dan sosial mereka 

 

1.6.2 Pentadbir Sekolah 

Pihak sekolah juga boleh menggunakan kajian ini untuk merancang aktiviti atau 

program yang melibatkan guru. Di samping itu juga, melalui kajian ini pihak 

pentadbir boleh merancang pembahagian tugasan kepada guru-guru supaya tidak akan 

menyebabkan guru tersebut dibebani dengan tugasan yang terlalu banyak yang perlu 

diselesaikan. Pihak pentadbir boleh menganjurkan kursus-kursus atau bengkel 

berkaitan cara pengurusan emosi ketika melaksanakan kerja seharian di sekolah. 

 

1.6.3 Kementerian Pendidikan Malaysia 

Hasil kajian ini dapat memberi sumbangan yang berpengetahuan kepada Kementerian 

Pendidikan Malaysia dalam bidang pengurusan pekerja khususnya dalam soal emosi 

ketika melaksanakan tugas dalam bidang pekerjaan. Kementerian Pendidikan 

Malaysia diharap dapat merancang, memberi maklum balas serta mengambil tindakan 

sewajarnya bagi mengatasi masalah ini agar tidak terus menjadi serius terhadap guru 

yang secara tidak langsung akan memberi kesan kepada sistem pendidikan negara. 

 

 

1.7 Limitasi Kajian 

Limitasi kajian adalah isu di luar kawalan pengkaji. Kaedah yang digunakan ialah 

kaedah tinjauan soal selidik. Kaedah sebegini mungkin mempunyai pelbagai masalah 

dan kekangan yang tidak dijangka yang perlu dihadapi. Data kajian yang diperoleh 

adalah melalui maklum balas responden terhadap borang soal selidik yang diedarkan. 

Guru mungkin tidak dapat menjawab soal selidik dengan baik iaitu menjawab soalan 

yang dikemukakan dengan telus. 

1.8 Definisi Operasional 

Dalam bahagian ini, beberapa terma, istilah dan konsep akan digunakan untuk 

menerangkan beberapa isu berkaitan. Terma dan konsep ini menjadi asas untuk 

menyokong topik kajian. Takrifan terma dan konsep yang dijelaskan dalam bahagian 

ini hanya digunakan bagi memenuhi konteks kajian ini. 

 

1.8.1 Burnout 

Burnout ialah perubahan yang berlaku dalam keadaan tetap dan berterusan yang 

meningkatkan rasa tidak puas hati individu terhadap kerja yang dilaksanakan. Ia 

biasanya bermula dengan kebosanan ringan dan kehilangan minat dalam kerja, dan 

akhirnya membawa kepada kemurungan yang teruk dan kesakitan fizikal. 

 

1.8.2 Kepuasan Kerja 

Menurut Chen & Wahab (2021), keperluan untuk proses yang dapat dipenuhi adalah 

kepuasan kerja yang diperoleh setelah pelaksanaan usaha tersebut. Kepuasan kerja 

dicerminkan dengan menyesuaikan hubungan antara keperluan pekerjaan dan 

persekitaran. Dalam kajian ini, beberapa aspek kepuasan kerja merujuk kepada kerja 

bekerja sendiri, gaji semasa, peluang kenaikan pangkat, penyelia dan penyelia, dan 

rakan sekerja. 

1.8.3 Guru Pendidikan Jasmani 

Mereka terdiri daripada kakitangan perkhidmatan pendidikan siswazah dan bukan 

siswazah yang terlatih, dan mereka kini bekerja di sekolah rendah di daerah Kuala 

Langat. Bagi tujuan kajian ini, guru Pendidikan Jasmani merujuk kepada guru yang 

bertanggungjawab mengajar kursus Pendidikan Jasmani di sekolah. 

 

 

1.8.4 Sekolah RendahS 

Merujuk kepada tempat-tempat di mana kerajaan menjalankan aktiviti dan program 

akademik serta kuar bilik darjah untuk kanak-kanak berumur antara 5 hingga 12 

tahun. Sekolah yang dipilih untuk kajian ini ialah sekolah yang terletak di kawasan 

luar bandar. 

 

 

1.8.5 Daerah Kuala Langat 

Kuala Langat adalah salah satu daripada sembilan buah daerah di Selangor, Malaysia. 

Ini ialah kawasan luar bandar yang bersempadan dengan Klang dan Sepang. 

Sebahagian dari Kuala Langat terletak di sepanjang Selat Melaka. Kawasan Kuala 

Langat berkeluasan 87,704 hektar dan mempunyai populasi lebih 200,000 orang. 

Melayu membentuk majoriti, diikuti oleh Cina dan India, dan beberapa orang asli. 

1.9 Rumusan 

Secara umumnya, bahagian ini memberikan gambaran awal pengkajian dengan 

menerangkan matlamat dan objektif pengkajian, dan menyenaraikan langkah-langkah 

yang perlu diambil dalam pengkajian dengan menetapkan matlamat dan objektif. 

Latar belakang masalah dan pernyataan masalah akan dijelaskan lebih lanjut melalui 

data yang diperoleh. Alat kajian yang digunakan untuk mengumpul data dan teknik 

statistik yang sesuai digunakan untuk menganalisis data kajian, pemboleh ubah, dan 

populasi. Bab ini menerangkan penyataan masalah yang menjadi teras kajian ini. 

Selain itu, bab ini juga menerangkan tentang tujuan, masalah dan kepentingan 

pengkajian ini untuk menggalakkan pengkaji meneruskan pengkajian dalam bab-bab 

seterusnya. Selain itu, bab ini juga menerangkan tentang tujuan, masalah dan 

kepentingan pengkajian bagi menggalakkan pengkaji meneruskan pengkajian dalam 

bab-bab seterusnya.. 




